2004KO IRAILAREN 6KO GOBERNU BILKURA
=====================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUN DEPARTAMENTUA

=====================================


Gobernuak 2003ko Nafarroako Kontu Orokorren Foru Lege proiektua onetsi du

_________________________________________________________________



Nafarroako Gobernuak 2003ko Nafarroako Kontu Orokorren Foru Lege proiektua onetsi du gaurko bilkuran eta Parlamentura igorriko du bertan eztabaidatu eta onets dadin.

Nafarroako Kontu Orokorrak osatzeko ekitaldi bateko Aurrekontu Orokorren gauzatzeari buruzko kontabilitatea kontutan edukitzen. Kasu honetan 2003ko ekitaldia da  eta Foru Erkidegoko Administrazioaren eta bere Departamentu eta sozietate publikoen kontuez landara Nafarroako Parlamentuaren, Kontuen Ganbararen eta Arartekoaren kontuak ere agertzen dira.


Teknikoki, lege proiektu honetan ondoko dokumentu hauek aipatzen dira: gastu eta diru sarreren aurrekontuen likidazioa; egoeraren balantze orokorra;  fondoen jatorriaren eta aplikazioaren egoera ekitaldian zehar; altxortegiko kontu orokorra; zorpetzearen kontu orokorra, ondasun, eskubide eta obligazioen inbentarioa; kobratu beharreko eskubideen eta ordaindu beharreko obligazioen egoera; ekitaldian eginiko inbertsioak, eta datozen ekitaldien kargura hartutako konpromisoak.

2003ko Nafarroako Aurrekontu Orokorren gauzatzeak honako datu oinarrizkoak izan ditu:

· 2003an 2.688,52 milioi euroko gastua egin zen eta gauzatze maila aurrekontu finkatuaren %94,8koa izan zen (%95,6koa 2002an) eta %100,3koa hasierako aurrekontua kontuan izanik.
· biztanleko gastu publikoaren handitzea %3,23koa izandu zen 2002-2003 aldian (aurreko aldian %5,82koa izan zen). Biztanleko gastu arruntak gora egin zuen 218 eurotan eta kapitalaren gastuak, ordea, behera egin zuen 73 eurotan.

· Langileriaren gastuak 756,28 milioi eurokoak izan ziren (%99,7ko gauzatze maila), eta haietan nabarmenenak hauexek izan ziren: funtzionarioendako soldatak, 416,06 milioi euro; aldi baterako lan-kontratuko langileendako soldatak, 146,9 milioi euro; eta kuota eta prestazio sozialak, 149,13 milioi. 
· Ondasun eta zerbitzuetan eginiko gastu arrunta 228,76 milioi eurokoa izan zen (%95,9ko gauzatze maila) eta hemen ez dago aldaketa aipagarririk aurreko ekitaldiarekin alderatuz. Kontu-sail adierazgarrienak honako hauek dira: materiala eta hornidurak, 186,6 milioi euro; osasun laguntzaren itunak, 22,8 milioi euro; ekipoen konponketa eta mantentzea, 9,36 milioi, eta kalte-ordainak, 4,02 milioi euro.

· Finantza-gastuak: 48 milioi euro (%99,5eko gauzatze maila) eta hemen ere ez da aldaketarik izan aurreko ekitaldiarekin alderatuz. Ia kontu-sail hau osoa Nafarroako Zorraren interesak ordaintzeko erabiltzen da.

· Inbertsio errealak: 213,54 milioi (%83,85ko gauzatze maila). Arlo honetan 15,87 milioiko gutxitzea izandu da aurreko ekitaldiarekin alderatuta (portzentajean %6,92 gutxiago). Inbertsio gastu gutxiago izan duten kontu sailek ondoko hauek izan dira: Ingurumen, Lurraldearen Antolamendu eta Etxebizitza Departamentuan, “Zoruaren eskuratze eta sustapen, etxebizitza eta eraikuntza” (9,2 milioi euro gutxiago); Industria eta Teknologia, Merkataritza eta Lan Departamentuan 54 milioi euro gutxiago inbertitu zen “industrialdeak” kontu-sailean (2,18 milioi gutxiago) eta “Lanbidearen Zentro Nazional” (3,3 milioi gutxiago); Osasun Departamentuan 5 milioi gutxiago inbertitu zen informazio ekipo, medikuntzako ekipo eta eraikinetan; Hezkuntza Departamentuak 4,5 milioi euroko inbertsio-murrizketa izan du “Nafarroako Artxiboaren egoitza berria” eta “Oteiza Fundazio Museoa” kontu-sailetan, izan ere, bi kontu-sail hauek Kultura eta Turismo Departamentura pasa dira; eta azkenik, Gizarte Ongizate, Kirol eta Gazteri Departamentuan 2,5 milioi euro gutxiago gastatu dira inbertsioetan, zehatz-mehatz, “Plan Gerontologikoaren zentro propioak” kontu-sailean.

· Herrilan, Garraio eta Komunikazio Departamentuaren inbertsioek, ordea, gora egin dute “azpiegituretarako lurren desjabetzeak” kontu-sailean (5,1 milioi euro) eta lan hidraulikoetan (9 milioi). Hori bai, 7 milioi euro gutxiago inbertitu dira errepide, bide eta zubietan.

· Beste eragileek egiten dituzten inbertsioak kofinantzatzeko Nafarroako Gobernuak ematen dituen dirulaguntzak 256 milioi eurokoak zian ziren (aurrekontuetan aurreikusitakoaren %79,77). Kapitalaren transferentzia-gastu horren %82,7a lau Departamentutan  biltzen da: Toki Administrazio (%18,23); Ingurumen, Lurraldearen Antolamendu eta Etxebizitza (%15,17), Nekazaritza, Abeltzaintza eta Elikadura (%19,35), eta Industria eta Teknologia, Merkataritza eta Lan ((%30). Kapital-transferentziaren kontu-sail garrantzizkoak enpresa pribatuei (97,15 milioi) zuzendu zaizkie, tokiko korporazioei (81,98 milioi) eta familiei eta irabazteko asmorik gabeko erakundeei (53,2 milioi).
· Finantza-aktiboen gastuak 60,13 milioi eurokoak izan ziren 2003an. Zenbateko horretatik zatirik handiena bi kontu-sailetara zuzendu da: sektore publikoaren akzio-eskuratzea (37,02 milioi) eta toki entitateendako maileguak (17,8 milioi).

· Diru-sarreren gauzatzeari dagokionez, 2.654,06 milioi euroko eskubide aitortu erregistratu dira, hau da, aurrekontu finkatuaren %93,6. Zenbateko horretatik zerga zuzenak 1.125,85 milioi euro dira (aurrekontu finkatua baino 41,65 milioi euro gehiago), izan ere, Pertsonen Errentaren gaineko Zergaren bidez aurreikusi baino 32,86 milioi gehiago lortu dira (%,51ko hazkuntza); Sozietateen Zerga bidezko sarrerek 5,13 miliotan egin dute gora (%1,57); eta Oinordetza eta Dohaintzen gaineko Zergan 3,16 milioiko gorakada izan da (%17,53). Hiru zerga zuzen hauek 1.295,25 milioi euro sorrarazi dute, aurrekontuetan 1.026,35 milioi aurreikusten ziren bitartean. Hortaz, aurrekontuaren gauzatze maila %107,35ekoa da, alegia, aurreikusi baino 88,9 milioi gehiago.

· Tasen, prezio publikoen eta beste diru-sarreren bidez aitorturiko eskubideak 65,88 milioi eurokoak dira (%110,48ko gauzatze maila).
· Nafarroako Gobernuak jasotako transferentzia arruntak 35,15 milioi eurokoak izan dira, hots, %65,4ko gauzatze maila, izan ere, 53,69 milioi aurreikusten ziren. Transferentzi hauek jasotzen dira Estatutik (18 milioi) eta Europako Batasunetik (15,46 milioi). Ondarezko diru-sarrerak 65,68 milioi eurokoak izan ziren (nagusiki dibidendu eta mozkinetako partaidetza: 52,60 milioi). Ondarearen besterentzea (eraikinen salmenta) 5,94 milioikoa izan zen eta Europako Batasunetik etorritako kapitalaren transferentziak 36,64 milioikoak.
· 2003ko Nafarroaren aurrekontu ekitaldia 34,45 milioi euroko kontrako saldoarekin itxi zen, eta horri gehitu behar zaizkio eskubideen aldaketak eta zordunen kaudimengabezietarako hornidurak, hortaz, defizita 38,57 milioi eurokoa izanen da, aurreko ekitaldietako superabitetik kenduko dena. Horrela, superabitaren saldoa 34,16 milioikoa izanen da.  2003koa ondoz ondoko zortzigarren ekitaldia da zorpetze garbiaren zorpetzerik izan ez duena.

· Egoeraren balantze orokorrak 2.190,65 milioi euroko saldoa dauka aktiboan eta pasiboan, ekitaldiaren erregularizazioa egin eta gero.

· Emaitzen Kontuak 74,44 milioi euroko saldo hartzekoduna agertzen du.

· 2003. urte bukaeran pilatutako superabita 34,16 milioikoa da.

· Nafarroako Gobernua 29 enpresetan da partaide, 2003an 95,14 milioi euroko irabaziak izan dituztenak (aurreko urtean irabaziak 34,68 milioikoak izan ziren). Aldeko emaitza hauek ondoko enpresa hauei zor zaizkie batez ere: SODENA (70,03 milioi, EHNren salmentatik), AUDENASA (16,63 milioi), eta NAFINCO (4,69 milioi). Enpresako sektore publikoan 1.121 langile aritzen dira. 

LEHENDAKARITZA, JUSTIZIA ETA BARNE DEPARTAMENTUA

==================================================



NOZ-Osasunbideako Oinarrizko Laguntzako osasuneko langileendako kapitazio-osagarriaren sistema eta dispertsio geografikoaren plusa arautu da
_________________________________________________________________



Nafarroako Gobernuak foru dekretuz onetsi du gaurko bilkuran NOZ-Osasunbideako Oinarrizko Laguntzako osasuneko langileendako (sendagile, pediatra eta erizainak) kapitazio-osagarria eta dispertsio geografikoaren plusa ordaintzeko sistema, funtzio publikoko sindikatuekin 2002-2003 aldirako sinatu zen hitzarmenari jarraikiz.
Nafarroako Gobernuak txosten bat eskatuko dio Nafarroako Kontseiluari Foruzaingoaren lanaldi, ordutegi eta soldaten erregelamendu-proiektuari buruz
_________________________________________________________________



Nafarroako Gobernuak aintzakotzat hartu du gaur goizean Foruzaingoaren lanaldi, ordutegi eta soldaten erregelamendu-proiektua eta txosten bat eskatuko dio Nafarroako Kontseiluari aipatu proiektuari buruz.

GIZARTE ONGIZATE, KIROL ETA GAZTERI DEPARTAMENTUA

===================================================


5 milioi eurotik gorako gastua onetsi da hamasei lankidetza hitzarmen sinatzeko beste hainbeste Garapenerako Gobernuz kanpoko Erakunderekin
_________________________________________________________________



Nafarroako Gobernuak 5,2 milioi euroko gastua onetsi du hamasei lankidetza hitzarmen sinatzeko Foru Erkidegoan ezarrita dauden beste hainbeste Garapenerako Gobernuz kanpoko Erakunderekin. Helburua da garapenerako nazioarteko kooperazio proiektuak egitea 2004., 2005. eta 2006. urteetan zehar.
Izendapenak
_________________________________________________________________



Gobernuak ondoko izendapenak onetsi ditu:

· Maria Teresa Toca Lopez de Torre, Hezkuntzako Behar Berariazkoen Ataleko burua, Hezkuntza Departamentuan.

· Enrique Jaurrieta Linzoain, Kulturaniztasun eta Inmigrazio Ataleko burua, Hezkuntza Departamentuan.

